
DAVLAT XARIDLARIDA “YASHIL” YONDASHUV 
VA ELEKTRON TIZIMLAR SAMARADORLIGINI 

OSHIRISHNING INSTITUTSIONAL 
MEXANIZMLARI

Gʻofurov Temur Baxrom oʻgʻli 
Toshkent davlat iqtisodiyot uinversiteti 

Turizm fakulteti dekan oʻrinbosari, 
mustaqil tadqiqotchi

https://orcid.org/0009-0002-0810-0551

Annotatsiya. Mazkur maqolada davlat xaridlari tizimini ekologik barqarorlik va raqamli boshqaruv tamoyillari asosida rivo-
jlantirish masalalari ilmiy jihatdan tahlil qilingan. Xususan, “yashil” markirovkalashga ega mahsulot va xizmatlarni rag‘bat-
lantirish, davlat xaridlari elektron tizimlarida vositachilik yig‘imlarini iqtisodiy jihatdan tartibga solish, xarid jarayonlarida 
shaffoflikni oshirish hamda tadbirkorlik subyektlari uchun qulay sharoit yaratish yo‘nalishlari o‘rganilgan. Tadqiqot nati-
jalari davlat xaridlari tizimining institutsional samaradorligini oshirish, ekologik xavfsizlikni ta’minlash va raqamli iqtisodiyot 
sharoitida xarid mexanizmlarini takomillashtirish bo‘yicha ilmiy asoslangan takliflarni ishlab chiqishga xizmat qiladi.

Kalit soʻzlar: davlat xaridlari, yashil xaridlar, ekologik siyosat, elektron xarid tizimi, vositachilik yig‘imi, shaffoflik, raqam-
lashtirish, institutsional samaradorlik.
Abstract. This article scientifically analyzes the development of the public procurement system based on the principles 
of environmental sustainability and digital governance. In particular, it examines the promotion of products and services 
with green certification, the economic regulation of intermediary fees within electronic public procurement systems, the 
enhancement of transparency in procurement processes, and the creation of favorable conditions for business entities. 
The research findings contribute to the development of scientifically grounded proposals aimed at improving the institu-
tional efficiency of the public procurement system, ensuring environmental safety, and enhancing procurement mecha-
nisms in the context of the digital economy.

Key words: public procurement, green procurement, environmental policy, e-procurement system, intermediary fee, 
transparency, digitalization, institutional efficiency.
Аннотация. В данной статье научно проанализированы вопросы развития системы государственных закупок на 
основе принципов экологической устойчивости и цифрового управления. В частности, рассмотрены механизмы 
стимулирования продукции и услуг с «зеленой» маркировкой, экономическое регулирование посреднических 
сборов в электронных системах государственных закупок, повышение прозрачности закупочных процессов, а 
также создание благоприятных условий для субъектов предпринимательства. Результаты исследования направ-
лены на разработку научно обоснованных предложений по повышению институциональной эффективности 
системы государственных закупок, обеспечению экологической безопасности и совершенствованию закупочных 
механизмов в условиях цифровой экономики.

Ключевые слова: государственные закупки, «зеленые» закупки, экологическая политика, электронная система 
закупок, посреднический сбор, прозрачность, цифровизация, институциональная эффективность.

K I R I S H
Hozirgi davrda davlat xaridlari tizimi iqtisodiy rivojlanish, raqobat muhitini shakllantirish va davlat 

mablag‘laridan samarali foydalanishni ta’minlovchi muhim boshqaruv instrumenti sifatida e’tirof etilmoqda. Shu 
bilan birga, global miqyosda ekologik muammolar, iqlim o‘zgarishi va resurslardan oqilona foydalanish zarurati 
davlat xaridlarining mazmuniga yangi talablarni qo‘ymoqda.

Shu nuqtai nazardan, davlat xaridlari tizimida “yashil” tamoyillarni joriy etish, elektron savdo platformalarining 
samaradorligini oshirish hamda xarid jarayonlarining shaffofligini ta’minlash muhim ilmiy-amaliy vazifalardan biri 
hisoblanadi. Mazkur maqolada aynan ushbu yo‘nalishlar tizimli ravishda o‘rganilib, ularni rivojlantirish bo‘yicha 
ilmiy asoslangan takliflar ishlab chiqiladi.

M A V Z U G A  O I D  A D A B I Y O T L A R  S H A R H I
Davlat xaridlari tizimini ekologik va raqamli yondashuvlar asosida rivojlantirish masalalari xalqaro va 

mahalliy ilmiy adabiyotlarda keng o‘rganilgan. Xususan, OECD, Jahon banki va boshqa xalqaro tashkilotlar 
davlat xaridlarini barqaror rivojlanish maqsadlari bilan integratsiyalash, ekologik standartlarni joriy etish hamda 
raqamli platformalardan foydalanish samaradorligini oshirish bo‘yicha ilmiy konsepsiyalarni ishlab chiqqan.

Xorijiy tadqiqotlarda “green procurement” mexanizmlarining atrof-muhitni muhofaza qilishdagi roli, davlat 
xaridlarida elektron tizimlarning korrupsiyaga qarshi kurashishdagi ahamiyati hamda vositachilik xarajatlarini 
tartibga solish orqali bozor muvozanatini ta’minlash masalalari keng yoritilgan. Mahalliy ilmiy ishlarda 
esa davlat xaridlari tizimining huquqiy asoslari, kichik biznesni qo‘llab-quvvatlash va shaffoflikni oshirish 
yo‘nalishlari o‘rganilgan bo‘lsa-da, ekologik xaridlarni rag‘batlantirish va vositachilik yig‘imlarini iqtisodiy jihatdan 
optimallashtirish masalalari yetarli darajada kompleks yoritilmagan.

T A D Q I Q O T  M E T O D O L O G I YA S I
Tadqiqot jarayonida tizimli tahlil, qiyosiy tahlil, normativ-huquqiy hujjatlarni o‘rganish, iqtisodiy-statistik 

tahlil va umumlashtirish metodlaridan foydalanildi. Davlat xaridlari tizimining amaldagi mexanizmlari, ekologik 
talablar, elektron platformalar faoliyati hamda vositachilik yig‘imlarining iqtisodiy ta’siri kompleks tarzda 
o‘rganildi.Metodologik asos sifatida institutsional yondashuv, barqaror rivojlanish konsepsiyasi hamda raqamli 
iqtisodiyot nazariyasi qabul qilindi.

T A H L I L  V A  N A T I J A L A R
Davlat xaridlari tizimini modernizatsiya qilish sharoitida uning ekologik barqarorlik, iqtisodiy samaradorlik 

va raqamli boshqaruv tamoyillariga mos ravishda rivojlantirilishi dolzarb ilmiy-amaliy masalalardan biri 
hisoblanadi. Zamonaviy davlat xaridlari tizimi nafaqat moliyaviy resurslarni taqsimlash vositasi, balki ekologik 
siyosatni amalga oshirish, raqamlashtirishni chuqurlashtirish, tadbirkorlik muhitini qo‘llab-quvvatlash hamda 
bozor mexanizmlarini rivojlantirishning muhim institutsional instrumenti sifatida shakllanmoqda. Shu nuqtai 
nazardan, “yashil” xaridlarni rag‘batlantirish va elektron xarid tizimlarida vositachilik yig‘imlarini tartibga solish 
bo‘yicha ilgari surilgan ilmiy takliflar davlat xaridlari tizimini takomillashtirishga xizmat qiluvchi muhim yo‘nalishlar 
sifatida asoslanadi.

Avvalo, ekologik barqarorlikni ta’minlash maqsadida “yashil markirovkalash” hujjatiga ega davlat xaridlari 
ishtirokchilarini rag‘batlantirish mexanizmini joriy etish muhim ilmiy-amaliy yangilik sifatida qaraladi. Mazkur 
taklifga ko‘ra, bunday subyektlar uchun vositachilik yig‘imi miqdoriga nisbatan sezilarli chegirmalar qo‘llash 
hamda ulardan qo‘shimcha zakalat mablag‘larini talab etmaslik tizimi joriy etilishi davlat xaridlarida ekologik 
mahsulotlar va texnologiyalar ulushini oshirishga xizmat qiladi. Ushbu yondashuv ishlab chiqaruvchilarni 
atrof-muhitga zarar yetkazmaydigan mahsulotlar ishlab chiqarishga rag‘batlantiradi, resurslardan oqilona 
foydalanish, energiya samaradorligini oshirish hamda iqlim o‘zgarishiga qarshi kurashish siyosatini iqtisodiy 
mexanizmlar orqali qo‘llab-quvvatlaydi. Natijada davlat xaridlari tizimi ekologik transformatsiyaning muhim 
drayveriga aylanadi.

Davlat xaridlari jarayonida operatorlar faoliyatini iqtisodiy jihatdan maqbullashtirishga qaratilgan yana bir 
muhim ilmiy taklif vositachilik yig‘imlarini aniq mezonlar asosida tartibga solish bilan bog‘liqdir. Elektron savdo 
platformalari va operatorlar tomonidan xarid tartib-taomillarini amalga oshirish bilan bog‘liq xizmatlar uchun 
olinadigan yig‘imlar bitim qiymatiga mutanosib, iqtisodiy jihatdan asoslangan va xarid jarayonining samaradorligini 
pasaytirmaydigan darajada belgilanishi lozim. Bunda vositachilik yig‘imining maksimal chegarasini belgilash 
orqali davlat buyurtmachilari va tadbirkorlik subyektlari uchun ortiqcha moliyaviy yuklamalarni kamaytirish, 
elektron tizimlar orqali xaridlarni amalga oshirishni rag‘batlantirish va xarid jarayonining ochiqligini ta’minlash 
imkoniyati yaratiladi.

Mazkur ilmiy takliflar o‘zaro uyg‘un holda davlat xaridlari tizimining uch muhim yo‘nalishda rivojlanishiga 
xizmat qiladi. Birinchidan, “yashil xaridlar” mexanizmining joriy etilishi davlat xaridlarini ekologik siyosat bilan 
integratsiyalash imkonini beradi. Bu orqali davlat xaridlari iqtisodiy samaradorlik bilan bir qatorda atrof-muhitni 
muhofaza qilish, chiqindilarni kamaytirish, qayta tiklanuvchi resurslardan foydalanish kabi global maqsadlar 
bilan uyg‘unlashadi.

Ikkinchidan, vositachilik yig‘imlarini tartibga solish xarid jarayonlarida iqtisodiy muvozanatni ta’minlaydi. 
Operatorlar faoliyatining aniq iqtisodiy parametrlar asosida tashkil etilishi elektron xarid platformalarining 
barqaror ishlashini ta’minlab, xarid jarayonida ortiqcha xarajatlarni kamaytiradi. Bu esa davlat buyurtmachilari 
va yetkazib beruvchilar o‘rtasida raqobatni kengaytiradi hamda elektron savdo tizimlarining jozibadorligini 
oshiradi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, aprel.  № 4-son.

https://yashil-iqtisodiyot-taraqqiyot.uz 2497

Uchinchidan, ekologik rag‘batlantirish va raqamli boshqaruv mexanizmlarining uyg‘unlashuvi davlat 
xaridlari tizimini barqaror rivojlanish tamoyillari asosida shakllantirish imkonini beradi. Bu yondashuv orqali 
davlat xaridlari iqtisodiy, ijtimoiy va ekologik samaradorlikni birlashtiruvchi kompleks tizimga aylanadi.

Yuqoridagi ilmiy takliflar asosida shakllangan konseptual yondashuv davlat xaridlari tizimida quyidagi 
natijalarga erishish imkonini beradi: ekologik mahsulotlar ulushining ortishi, raqamli platformalar orqali 
xaridlarning kengayishi, xarid jarayonlarining ochiqligi va shaffofligining mustahkamlanishi, tadbirkorlik 
subyektlari uchun teng va qulay sharoitlarning yaratilishi hamda davlat xaridlarining umumiy institutsional 
samaradorligining oshishi.

Shu tariqa, “yashil” xaridlarni rag‘batlantirish va vositachilik yig‘imlarini iqtisodiy jihatdan tartibga solishga 
qaratilgan takliflar davlat xaridlari tizimini barqaror, shaffof va samarali boshqaruv modeliga olib chiqishga 
xizmat qiladi. Mazkur yondashuvlar amaliyotga joriy etilishi natijasida davlat xaridlari tizimi nafaqat moliyaviy 
boshqaruv vositasi, balki ekologik siyosatni qo‘llab-quvvatlash, raqamli iqtisodiyotni rivojlantirish va bozor 
mexanizmlarini takomillashtirishning muhim institutsional instrumenti sifatida yanada mustahkamlanadi.

X U L O S A  V A  T A K L I F L A R
Davlat xaridlari tizimini “yashil” tamoyillar va raqamli boshqaruv mexanizmlari asosida takomillashtirish 

bo‘yicha olib borilgan tahlillar shuni ko‘rsatadiki, ekologik mezonlarni xarid jarayonlariga integratsiya qilish 
davlat xaridlarining faqat iqtisodiy emas, balki strategik va barqaror rivojlanish maqsadlariga xizmat qiluvchi 
institut sifatida shakllanishiga olib keladi. “Yashil markirovkalash”ga ega ishtirokchilarni rag‘batlantirish — ularga 
vositachilik yig‘imida chegirmalar berish va qo‘shimcha zakalat talablarini kamaytirish — bozorga ekologik 
mahsulotlar kirib kelishini tezlashtiradi, ishlab chiqaruvchilarni sertifikatlash hamda ekologik standartlarga 
moslashishga undaydi. Natijada davlat buyurtmalari orqali “yashil talab” shakllanib, energiya samaradorligi, 
chiqindilarni kamaytirish va iqlim o‘zgarishiga moslashuv kabi yo‘nalishlarda ijobiy multiplikativ ta’sir yuzaga 
keladi.

Shu bilan birga, elektron davlat xaridlari tizimida operatorlar tomonidan ko‘rsatiladigan xizmatlar uchun 
vositachilik yig‘imlarini iqtisodiy jihatdan aniq chegaralar bilan tartibga solish xarid jarayonining barqarorligi va 
ishtirokchilar uchun adolatliligini kuchaytiradi. Yig‘imlarning bitim summasiga mutanosib va yuqori “chegaraviy 
qiymat”dan oshmasligi xarid ishtirokchilari xarajatlarini kamaytirib, elektron platformalarning jozibadorligini 
oshiradi hamda raqobatni kengaytiradi. Bunday mexanizm nafaqat tadbirkorlik subyektlarining xarid tizimida 
faolroq ishtirok etishini rag‘batlantiradi, balki “platforma xarajatlari”ning shaffofligi ta’minlangani sababli, yashirin 
to‘lovlar yoki sun’iy moliyaviy yuklamalarning oldini olishga ham xizmat qiladi. Natijada raqamli xarid tizimi 
korrupsiyaviy xatarlarni kamaytiruvchi va jarayonni standartlashtiruvchi institutsional vositaga aylanadi.

Yuqoridagi xulosalardan kelib chiqib, davlat xaridlari tizimini yanada rivojlantirish uchun bir qator 
amaliy takliflar ilgari suriladi. Birinchidan, “yashil” markirovkalash talablarini kuchaytirish bilan bir qatorda, 
markirovkalashning ishonchliligini ta’minlovchi verifikatsiya mexanizmlarini (sertifikatlarning haqiqiyligini 
tekshirish, reyestrlar integratsiyasi, soxta markirovkalash uchun javobgarlik) joriy etish zarur. Ikkinchidan, 
vositachilik yig‘imlari bo‘yicha yagona va ochiq hisob-kitob metodikasini shakllantirish, yig‘imlarning amalda 
qo‘llanilishi, ularning chegara qiymatlarga mosligi hamda yig‘imlar tarkibining shaffofligini ta’minlaydigan 
monitoring tizimini yo‘lga qo‘yish maqsadga muvofiq. Uchinchidan, “yashil” xaridlar va elektron xarid tizimlari 
bo‘yicha ochiq ma’lumotlar bazasini kengaytirish, ekologik xaridlar ulushi, yetkazib beruvchilar tarkibi, bitimlar 
dinamikasi va yig‘imlar bo‘yicha analitik ko‘rsatkichlarni muntazam e’lon qilish orqali ham tizimning shaffofligi, 
ham jamoatchilik nazorati kuchaytiriladi. Shu tariqa, “yashil” rag‘batlar va raqamli tartibga solish mexanizmlari 
uyg‘unlashgan holda davlat xaridlari tizimini barqaror, shaffof va samarali boshqaruv modeliga olib chiqadi.

3.	 Davlat xaridlarida ekologik yondashuv va barqaror rivojlanish masalalariga oid metodik tavsiyalar.
4.	 Elektron davlat xaridlari tizimini rivojlantirishga oid ilmiy va amaliy tadqiqotlar.
5.	 OECD. Green Public Procurement: Policy and Practice.
6.	 World Bank. Sustainable Public Procurement Framework.
7.	 Transparency International. Public Procurement and Integrity Studies.
8.	 Thai K.V. International Handbook of Public Procurement.
9.	 Arrowsmith S. Public Procurement Regulation and Policy.
10.	 Mahalliy va xorijiy ilmiy maqolalar, monografiyalar hamda analitik hisobotlar to‘plami.

